Kapitali 7. PEQQINNISSAQARFIMMI SULISUNIK NAKKUTILLIINEQ MAA-
LAARUTILLU

Nakkutilliineq

Peqginnissakkut Nakkutillisogarfiup (maanna Nunatsinni Nakorsaaneqarfiup) sulinera pillugu Nammin-
ersornerullutik Ogartussat nalunaarutaat nr. 1 januaarip sisamaani 1996-imeersoq § 7 naapertorlugu, immik-
kut akuerisaallutik sulisinnaatitaasut allallu immikkut akuersissuteqanngikkaluarlutik sulisinnaatitaasut
peqginnissakkut sullissinerat, Nunatsinni Nakorsaaneqarfiup nakkutigisaraa.

Nakkutillinermut tunngatillugu assersuutigalugu napparsimasut, sulisut, immikkoortortami aqutsisut allallu
saaffiginnissutaat Nunatsinni Nakorsaaneqgarfimmit suliassanngortinnegartarput tusagassiuutinili sagqummi-
ussanik imaluunniit tassanngaannaq toqusogartillugu Nakorsaaneqarfik suliassanngortitsisinnaavortaaqg.
Inatsisit naapertorlugit nalunaarutiginegartunik assersuutigalugu togusut uppernarsaataannik misissuinermi
suliat arlallit Nunatsinni Nakorsaanegarfimmit suliassanngortinneqartarput.

Nakkutillineg napparsimavimmi sullissinermut tunngasuusinnaavoq, soorlu nakorsaatinik nalunaarsugassan-
ik atuinermut, ilinniagaqassuserli tunngavigalugu peqginnissamik sullissisut ataasiakkaat sulinerannut tun-
ngasuugajunnerusarluni. Inuttut atugarisat soorlu imigassamik atornerluineq, tarnikkut nappaateqgarneq
patsisaagataasarmata taakku nakkutillinermi pingaarutilittut inissisimasarput.

Nunatsinni Nakorsaaneqarfik 2010-imi nakkutillinermut atatillugu inunnut ataasiakkaanut tunngasunik nu-
taanik 11-nik suliagarpoq. Pingasut tassanngaannag toqusogarneranik tunngaveqartut taakkunannga
ataaseq Napparsimasut Maalaarutaannik Aalajangiisartoqgatigiinnut suliassanngortinnegarluni. Tamatuma
saniatigiut naalungiarsummut kukkusumik akiuussutissiisimanermut tunngasoq Aalajangiisartogatigiinnut
suliakkiunneqarpoq. Taakku saniatigut suliakkiussat peqgissaasut nakorsaatinik atornerluinerannut
peqgissaan-ngitsumillu nakorsaaserinerannut, sundhedsassistentit piginnaatitaaffimminnik un-
iogqutitsinerannik, kiisalu utoggaat illuanni peqginnissakkut sullissinerup pitsaassusaanut tunngassute-
garput. Suliat taakku ilaat sisamat 2010-mi naammassineqarput.

2010-mi nakkutillinermut atatillugu Aasianni, Qasigiannguani Qeqgertarsuarmilu napparsimaviit/peqgissaauviit,
utoqggaat illui ulluuneranilu paaqginnittarfiit Nunatsinni Nakorsaanegarfimmit misissuiviginegarput.

Maalaarutit

Peqginnissakkut Nakkutillisogarfiup (maanna Nunatsinni Nakorsaanegarfiup) sulinera pillugu Nammin-
ersornerullutik Ogartussat nalunaarutaat nr. 1 januaarip sisamaani 1996-imeersoq 8§ 14-imiit 18-imut naap-
ertorlugu, Nunatsinni Nakorsaaneqarfiup peqqinnissakkut sullinneqarneq pillugu napparsimasut maalaaru-
taat suliarisarpai. Maalaarutinik suliagarneq Qallunaat Nunaanni Napparsimasut Maalaarutaannik Aalajan-
giisartoqgatigiit (PKN) sinnerlugit ganimullu suleqatigalugit ingerlanneqartarpoqg.

2011-mi januaarip aallaggaataaniit PKN atorunnaarpoq suliassallu Qallunaat Nunaanni napparsimasut maa-
laarutegartarfianni (Patientombuddet) aaljangiisartoqatigiinniit suliarinegartalerput.

Nunatsinni Nakorsaanegarfiup suliat qulaajaavigalugit misissuivigisassarai. Suliaq paatsoornermik tun-
ngavegqarsinnaasorinarpat paatsoornermut patsisaasinnaasup paasiniaavigineragut pisariagarpallu maalaar-
toq maalaarutigineqartullu attavigiissinnerisigut aaqgiiviginiarnegartarpoqg.

Suliap annertussusaa apeqqutaatinnagu naammassinissaa Nunatsinni Nakorsaaneqarfiup pissussaaffigaa.

Nunatsinni Nakorsaaneqarfiup maalaarutinik suliarinnittarnerata ingerlasarnera:

Allattugaatit ogaasegaatillu illuatungeriinnit pissarsiarineqareerpata, pisimasoq sukumiisumik qulaajar-
neqartarpog, tassani Nunatsinni Nakorsaanegarfiup, Kalaallit Nunaanni pissutsit Napparsimasut Maalaaru-
taannik Aalajangiisartoqatigiinnit ilisimanegarnissaat naatsorsuutiginegarsinnaanngitsut pisimasumullu at-
tuumassutillit, pingaartillugit allaaserisarpai. Suliap saggqummiunnera, Nunatsinni Nakorsaaneqarfiup nalili-
inera aalajangiinissamullu innersuussutaa Napparsimasut Maalaarutaannik Aalajangiisartogatigiinnut nassi-
unnegartarpoq, taakku aalajangiivitsinnatik tusarniaasarput immikkullu ilisimasalinnit ogaaseqgaatinik pisi-
masumut attuumassutilinnik pissarsiniartarlutik.

Nunatsinni Nakorsaanegarfik Kalaallit Nunaanni peqginnissaqgarffimmi pissutsinik, immikkut ilisimasalittut
Aalajangiisartogatigiit aalajangiinissaminnut siunnersuusiaannut oqaaseqaasiorsinnaavoq.

Napparsimasut Maalaarutaannik Aalajangiisartogatigiit suleriaasegarnissaannut aalajangersakkami septem-
barip 14-ani 1998-imeersumi Nunatsinni Nakorsaanegarfik nammineerluni suliassanngortitsisinnaanermut
periarfissinneqarpog.

2010-mi maalaarutit nutaat 56-it suliassanngortinnegarput. Titartaganngorlugu takussutissiaq 19 naapertor-
lugu innuttaasut amerlassusaannut sanilliullugit naalagaaffeqgatigiinnerup iluani Kalaallit Nunaanni maa-
laarutit Qallunaat Nunaanni maalaarutinit suli amerlanerungaatsiarput.

Maalaarutit katillugit 77-it suliaralugit naammassinegarput. Taakkunannga tallimat ogartussaaffinnut allanut
ingerlateqginneqarput tallimallu maalaartup pisinnaatitsissummik nassiussinnginnera paasissutissanilluunniit
suliap ingerlategginneqgarsinnaaneranut pisariagartitanik itisilinnginnera pissutigalugu unitsinneqarlutik.

Napparsimasut Maalaarutaannik Aalajangiisartogatigiit 2010-mi suliat 65-it nhaammassivaat taakkunannga
pingasut maalaarutegarsinnaanermut Killiliussaq gaangernegarsimammat, marlullu itisiliivigineganngitsut
itigartitsissutaapput. Maalaarutit 14-it isornartorsiuinermik kingunegartitsipput taamaasillunilu peqginnissak-
kut sullissisoq ataaseq arlallilluunniit isornartorsiorneqarlutik. Taama pineqartut amerlagisassaapput pin-
gaartumik isornartorsiuinerit amerlanersaat ilinniagagassuseq tunngavigalugu sullinnegarnermut tun-
ngasuuneri eqgarsaatigaanni. Aalajangiiinerit ataasiakkaat ataani ilanngunneqartut takukkit.

Suliat pingasut piumasagaatitagarput. Isornartorsiuinerit ginnguartaasimannginnermik, malittarinnilluni nak-
kutillisimannginnermik timimillu sungiusaasumut innersuussisimannginnermik, kiisalu maleruagassiorsiman-
nginnermik patsiseqarput.

Tulliullugit suliat 2010-mi Napparsimasut Maalaarutaannik Aalajangiisartoqgatigiinnit isornartorsiuinermik
kingunegartinneqartut naatsumik allaaserinegassapput:

1. Sinerissami napparsimavedqarfiit ilaanni nakorsaq nakorsagarneq pillugu inatsimmi peqqussut §
6 imm. 1 naapertorlugu napparsimasoq kukkunikkut allattugaatinilu tunngavissaganngitsumik,
tarnikkut nappaammik skitzofreni-mik nappaateqgartutut inunnik isumaginnittogarfimmut allakka-
mini nalunaarsimammagu isornartorsiorneqarpoq. Aalajangiisartut nakorsat allat pisumut
pegataasut isornartorsiornissaat tunngavissaqarsorinngilaa.

2. Nakorsaaneq saanertigut naggussatigullu nappaatinut immikkut ilisimasalik pilaanermullu
akisussaasuusoq nakorsagarneq pillugu inatsimmi pegqussut § 6 imm. 1 naapertorlugu isornar-
torsiorneqgarpoq, tui pilluttarunnaarsinniarlugu suliaritinnermi meqqut napisimasoq nakorsamit
peqgissaasumilluunniit malugineqarsimanngimmat. Aappaaguani ginnguartartinnermi assitigut
meqqutip naffaa takuneqarsinnaasimavoq tuiatali aalatissinnaanera akornuteqganngimmat talillu
siaarnera ippinnaateganngimmat, meqqutip naffaata peernissaa pisariaqganngitsutut naliliivigi-
neqarpoq. Aalajangiisartoqatigiit taama naliliineq isornartutut isiginngilaat nakorsalli meqqutip
naffaata sumiinnera sunalu pillugu peerneqgannginnera nalunaarsimasariagaraluaraa, pineqartor-
lu meqqutip naffaanik tuiminiittogarnera pillugu ilisimatissimassagaluaraa, Aalajangiisartoqatigiit
nalilipput. Ukiut tulliuttut pinegartup tuia ajornartorsiutaagaluttuinnarluni ippiuutaaginnalermat,
ukiut qulit gaangiunneranni suliariteqginnikkut meqqutip naffaa peerneqarpoq.

3. Pegginnissamik siammarsaasog/sundhedsmedhjeelperi ernisuttumik nakkutilliilluarsimannginne-
ra ataasiaannarlunilu sivisuumik ernisuttoq pillugu nakorsamut attavegarsimanera pillugu
isornartorsiornegarpoq. Peqginnissamik siammarsaasup ernisussiornermi ikiortaasup meegqgap
uummataanik naalaartaanerup saniatigut minnerpaamik allattugaatinut nalunaarsuisarnissamik
arnallu ernisunnera pissusissamisut ingerlaneranik naliliiviginiarlugu misissuivigiuarnissaanik
ilinniartinneqarsimanissaa, Aalajangiisartoqatigiit aalajangiinerminni pingaartippaat. Meeqgap
uummataata tillernera pillugu nalunaarsimanerup saniatigut peqginnissamik siammarsaasoq al-
lamik nalunaagagarsimanngilaq. Ernga gaartog gorsuummat nakorsap pigaartuusup ullaassak-
kut nalunaaqutaq 04.00 kalerrinnegarsimanera taassumalu meeqgap uummataata tillernera al-
lannguuteqassagaluarpat ernisunnerlu unittuussagaluarpat kalerreqqusimanera, Aalajan-
giisartogatigiit nalilinerminni pingaatippaattaaq. Ullaakkut nalunaaqutag 9.00 nakorsamit kaler-
rinnegartumit ernisuttoq kalerriunnegarpoqg nalunaaqutallu ullaap tungaa qulit missaanni misis-
sorneqgarnermini illiaata paava neruttissimavog. Nalunaaqutaq 10.37 meeraq akornutegarpa-
sinngikkaluaq togungalluni erniuvoq uummarsaanerigaluarlu iluatsinngilag.

4, Sinerissami nakorsat ilaat nakorsagarneq pillugu inatsimmi peqqussut § 6 imm. 1 naapertorlugu,
assaap kallunneragut seqqorpallattumik tusaasimasumik, naammaginanngitsumik misissuillunilu
nakorsaasimanera pissutigalugu isornartorsiornegarpog. Peqgissaasup misissuisup kulluata
eqggaa pullattoq pannerminiit tuimi tungaanut atatillugu anniagisoq inussanilu aalatissin-
naanngikkaa nalunaarsimavaa. Qinnguartaanermi assit naapertorlugit saanermik napisogarsi-
manngimmat, nakorsap misissueqginnissaq nakorsaanissarlu pissutissaganngitsutut nalilerpaa.
Ullut qulit gaangiummata Nuummi assaa misissorneqarmat ujalualu kittorarsimasoq paasi-

neqarmat Rigshospitalimi suliaritittussanngortinneqarpoq. Sivitsoreermat ujaloq kittorarsimasoq
Nuummi Dronning Ingrid-ip Napparsimavissuani mersorneqarsinnaasimanngilaq. Taama ajoqu-
serneq aallaggaammut naapertuuttumik misissuinikkut paasineqarluarsinnaasimagaluaq, Aala-
jangiisartogatigiit naliliipput.

Sinerissami nakorsatut taartaasut ilaat nakorsaqgarneq pillugu inatsimmi peqqussut 8 6 imm. 1
naapertorlugu pernermigut napisisimasumik naammaginanngitsumik misissuisimanera allattu-
gaatinullu naammaginanngitsumik nalunaarsuisimanera pillugu isornartorsiornegarpoq. Qinngu-
artaanermi assilisat naapertorlugit pinegartup talini napisimavaa nakorsalli talip aalasinnaanera
gipisinnaaneralu iluamik misissunngilaa. Ogaatiginegartoq naapertorlugu nakorsap Dronning
Ingrid-ip Napparsimavissuani saanikkut naggussatigullu nappaatinut immikkut ilisimasalimmut
attavegarniarsimagaluarpoq iluatitsinnginnamili taleq sapaatip akunneri pingasut atugassamik
ammasumik gequlerpaa. Qeqoq napisarmat arlaleriarluni taarserneqartarpoq. Naggataamik ma-
linnaaffigalugu misissortinnerani saarnup naffaa mamikkiartunngimmat Qallunaat Nunaannut
misissortikkiartortinnegarmat naffaa equlluni nipissimasoq paasineqgarpog tamatumalu nassata-
risaanik anniarlunilu taliminik iluamik atuisinnaanngilag. Saarnup kipulluni napinera ajor-
nakusoortuummat kaajallallugu sivisunerogisumillu attatassamik gequlerneqarsimasussaagalu-
arnera, Aalajangiisartoqgatigiit nalilinerminni pingaartippaat. Nakorsap immikkut ilisimasalimmik
siunnersorneqgarnissi aalajangiusimaannartussaagaluarpaa. Allattugaatinut nalunaarsuinermut
tunngatillugu nakorsap saarnup napinera talillu aalasinnaanera pillugit nalunaarsimannginnera,
Aalaja-ngiisartogatigit nalilinerminni pingaartsippaat. Tamatuma saniatigut ganoq ittumik gequ-
lernera Dronning Ingrid-illu Napparsimavissuani immikkut ilisimasalimmik attavegarniarsimaneq
nalunaarsimanngillat.

Sinerissami nakorsat ilaat nakorsagarneq pillugu inatsimmi peqqussut 8 6 imm. 1 naapertorlugu
siffissami saarnanik napisisimasumik naammaginanngitsumik misissuisimanera pillugu isornar-
torsiorneqgarpoq. Pineqartoq siffissani saamerleq anniaralugu saaffiginnittoq nakorsap misisso-
reerlugu  nukkilisoorsimasutut nalilerlugu  annerisaa geritsippaa. Annersimanngimmat
ginnguartaalluni assiliinikkut misissuinnginneq Aalajangiisartogatigiit pissusissamisoortutut
isigaat. Agaguani pinegartup siffissami nalaani seqgortumik malussarpoq tutsisinnaajunnaar-
lunilu. Peqggissaasup misissuisup pullannera anniarneralu uppernarsivai nakorsalli ippassaam-
mat misissortinnera innersuussutigalugu misissoqginnianngilaa. Ullut 14-it gaangiuttut anniaan-
narmat tutiniarnini siffissamilu peginniarnera ajornartorsiutigimmagu, nakorsap allap ginnguartar-
tillugu siffiaata saarna napisimasoq paasinegarpoqg.

Kalaallit Nunaanni kigutilerisogarneq pillugu maleruagassaq novembarip 26-ani 1997-imeersoq
kigutilerisogarnerlu pillugu inatsimmi § 12 naapertorlugu kigutilerisoq ginnguartaanermi assilisat
kigutip mannguata nuuanik alleqqullu misiggarissutsimut sianiutaanik naammaginartumik erser-
sitsinngitsut toggammavigalugit, erlippammik ajornakusoortumik pilattaaniarsimanera pillugu
isornartorsiornegarpog. Tamatuma kingorna pineqgartoq alleqqumigut eqimigullu misiggarlut-
tunngorpog.

Nakorsaaneq saanikkut naggussatigullu nappaatinut immikkut ilisimasalik putukkup nagguaata
tumarneranik pilaasimanini pillugu nakorsagarneq pillugu inatsimmi peqgussut 8 6 imm. 1 naa-
pertorlugu isornartorsiornegarpog. Nakorsap pilaanissamut atortut pitsaanerpaat pissarsiarisin-
naanngikkaluarlugit taamaammallu suliaritinnerup kingunerluuteqarsinnaanera navianaa-
tegaraluaq, pilaanissi aalajangiuppaa. Maalaarutegartoq kingunerluutaasinnaasunik ilisimatin-
neqareerluni Dronning Ingrid-ip Napparsimavissuani suliaritinnissamut utaqqginissaq toqgaruma-
nagu suliaritinnissi akueraa. Akuersigaluarpalluunniit putukkup nagguaanik pilaanermi peri-
usaasoq ator-negarpat haggussap mannguata napisinnaanera navianaateqagimmat pilaasimas-
sanngikkaluartoq, Aalajangiisartut naliliipput. Suliaritinnissap pisariagarluinnavinnginnera pilaa-
nermilu atortussat naapertuuttut atorlugit pilatsissinnaalernissap utaqginegarsimasinnaagaluar-
nera, Aalajangiisartoqatigiit nalilinerminni pingaartippaat.

Nakorsaaneq puaat sulluinik ginnguserluni misissuinissi misissugassamillu peersinissi siog-
qullugu paasissutsisseereerluni akuersissummik pissarsiniarnera, napparsimasut inatsisitigut
inissisimanerat pillugu Inatsisartut pegqussutaanni 86, takuullu 87 naapertorlugu isornartors-
iorneqarpoq. Aalajangiisartogatigiit nalilinerat naapertorlugu nakorsaaneq misissuinissa siog-
gullugu misissugassamik peersiniarnermi puaat alittoorneqarnerannik kingunerluuteqarsinnaa-
nera pillugu naammaginartumik paasissutissiisimanngilag. Nakorsaanerutaaq nakorsagarneq
pillugu ina-tsimmi peqqussut 8§ 6 imm. 1 naapertorlugu, pineqartup misissortereernerata kingor-

10.

11.

12.

13.

14.

na puaasa ginnguartarlugit assilinegarnissaat isumagisassarigaluarpaa. Pineqgartoq agagukkut
timmisartorluni Qallunaat Nunaaliartussaq angalanermini puamminik ninittoorpoq.

Sinerissami nakorsat ilaat nakorsagarneq pillugu inatsimmi peqqussut § 6 imm. 1 naapertorlugu
tappiillisumik isimi nagitsineranik qaffattoornermut ersiutilimmik isimilu eqaagut misiggarlersi-
masumik misissuisimannginnera pillugu isornartorsiornegarpoq. Aalajangiisartoqgatigiit isumaat
naa-pertorlugu isip nagqitsinera uuttunnginnamiuk nakorsaq naammaginartumik misissuisi-
manngilag Dronning Ingrid-illu Napparsimavissuanut pinasuartumik misissortinnissaanut in-
nersuussisinnaaneq nalilinerminni Aalajangiisartogatigiinnit pingaartippaattaaqg.

Sinerissami nakorsat ilaat nakorsagarneq pillugu inatsimmi peqqussut § 13 imm. 2 naapertor-
lugu timersornikkut inussaminik annersitsisimasumik misissuinera pillugu allattugaatinut naam-
maginanngitsumik nalunaarsuisimanngimmat isornartorsiornegarpoq. Pinegartoq misissorneqa-
reerami inuaa gerattaquserneqgarpog. Maalaarut naapertorlugu inuaa assut kipungavoq pullal-
lunilu nakorsalli ogaasegaataa naapertorlugu kipunganngilaq pillusimasoqaranilu taamaakkalu-
arpat allattugaatinut nalunaarsimassagaluarmat. Taamaasillutik paasissutissat imminnut as-
sortuupput nakorsallu misissuinera allattugaatini nalunaarsimanngimmat, ilinniagagassutsimik
tunngavegarluni sullissinermi pitsaassuseq nalinginnaasumik akuerisaasoq naapertorlugu na-
korsaaneq i-ngerlannegarsimanersoq, Napparsimasut Maalaarutaannik Aalajangiisartogatigiit
gulakkeersinnaanngilaat.

Nakorsaaneq napparsimasup sulisullu illersornissat siunertaralugu tarnikkut nappaatilimmik niki-
ssinnaajunnaarlugu sinifimmut aalajangiisimanera pillugu, nakorsagarneq pillugu inatsimmi
peqqussut § 6 imm. 1 naapertorlugu isornartorsiornegarpod. Napparsimasoq pinegartoq siulianik
uninngasarnermini peqgarniisaartarsimavoq uninnganermili matumani ajortumik pinnittogarsi-
maneranik nalunaarutegartoganngimmat pineqartup siniffimmut aalajangerneqgarnissaanut pi-
umasagqgaatit eqquutsinneganngitsut Aalajangiisartogatigiit nalilipput. Napparsimasoq imminut al-
lanilluunniit navianartorsiortitsisinnaappat taamaattogarsinnaaneralu pisumi matumani upper-
narsineqavissinnaappat aatsaat siniffimmut aalajangiisogarsinnaanera, Aalajangiisartoqatigiit
nalilinerminni pingaartippaat.

Nakorsaaneq pinegartup quumi agqutaani ginersimigut suliaritereernerani nakasua aagiaajar-
lugu salinneqartariagarnera pillugu allattugaatinut nalunaarsuisimanngimmat, nakorsaqarneq pil-
lugu inatsimmi peqqussut § 13 imm. 2 naapertorlugu isornartorsiorneqarpoq. Aalajan-
giisartogatigiit isumaat naapertorlugu pineqgartup quuata aattagarnera, nakasua nammineq error-
torsimagini quisaatinillu nakorsaasiisimanini nakorsap allattugaatinut nalunaarsimasariaqaralu-
arpai. Nakorsaanerup pilaanera tamatumunngalu tunngatillugu nalunaarsuinera isornartors-
iorneganngilag.

Nakorsaaneq tarnimigut nappaatilimmik pinngitsaalissummik tigumminnikkallarnera pillugu allat-
tugaatinut naammaginartumik nalunaarsuisimanngimmat, nakorsagarneq pillugu inatsimmi
peqqussut § 13 imm. 2 naapertorlugu isornartorsiorneqarpoq. Nakorsap nakorsaatitukkanik al-
lan-nguisimanera ersarissumik nalunaarsimanngitsoq nakorsarlu pinngitsaaliinermi ileqqulersuu-
tissat naapertorlugit nalunaarsuisimassagaluaq, Aalajangiisartoqatigiit isumagarput. Nakorsaa-
nerup nakorsaanera isornartorsiorneganngilag.

Napparsimasut Maalaarutaanni Aalajangiisartogatigiit suliani ukunani piumasagaatitagartitsivoq:

15.

16.

Napparsimasut Maalaarutaannik Aalajangiisartogatigiit nakorsat arfineq marluk meeggamik pu-
alluutilimmik ukiup ataatsip ingerlanerani astma-mik nappaateqarsorinegartumik nuammilluunniit
puakkut nipititsisorineqgartumik  nakorsaanerat pillugu isornartorsiornissaat tunngavis-
saqarsorinngilaat. Aalajangiisartut isumaat naapertorlugu nakorsat arlaata meeraq penicillin-imik
nakorsartikkaluarluni aaqqinngimmat, puaasa ginnguartarlugit assilinissaat innerssuus-
sutigisimappagu pissusissamisuussagaluarpoq. Meeraq peqgiilliornerulermat Nuummilu Dron-
ning Ingrid-ip Napparsimavissuanut nuunnegarmat, TB-imik puai annertuumik akornusersimasut
paasinegarpoq.

Aalajangiisartogatigiit isumaat naapertorlugu sinerissami nakorsat marluk saanertigut naggussa-
tigullu nappaatinik immikkut ilisimasalik tuimigut ajoqusersimasumik nakorsaanerat pillugu
isornartorsiussallugit tunngavissaganngilaq. Naggussap manngua napisimavoq pinegartorlu na-
korsaanermik immikkut ilisimasalimmik isumasiuereernerup kingorna ujamiuserneqarpoq talialu
aalajangerlugu nimerneqarluni. Tamatuma kingorna pineqartoq anniarmat tuinilu iluamik aalatis-

sinnaanngimmagu ginngut atorlugu misissortinnissaanut innersunnegarpogd. Aalajangiisartut
isumaat naapertorlugu nakorsaaneq ilinniagaqassutsimik tunngaveqarluni sullissinermut pitsaas-
sutsimigut nalinginnaasumik akuerinegartumut naapertuuppoq, sinerissamili nakorsap malit-
taralugu misissoqginnissaa isumagisimappagu timimillu sungiusaasumut innersuussimappagu
pissusissamisuussagaluarpog.

Qulaani pinegartut saniatigut Nunatsinni Nakorsaaneqarfik sumiiffimmi aqutsisunut ima piumasaqgaa-
teqarpog:

17. Nunagarfimmi peqqginnissakkut sullissisup ulortoorsimasumik namminersuutigalugu naliliisima-
nera maalaarutiginegarpog. Kingusinnerusukkut nakorsap ginnguartarlugu assilisimmagu saarna
napisimasoq paasinegarpog. Paasissutissat imminnut assortuummata pisoq ersarissumik paasi-
neqarsinnaanngilaq, nunagarfimmili peqqinnissakkut sullissisup napparsimasumik misissuinerit
tamaasa napparsimavimmut attaveqartarnissaanik naammaginartumik ilitsersuunnegarsiman-
nginnera, periarfissag manna atorlugu Nakorsaanegarfiup uparusuppaa.

Allattugaatinut eqgortumik nalunaarsuinermut piumasaqaatit sakkortuut atuupput amigartunillu nalunaarsui-
neq isornartorsiuinermik kingunegartarluni. Piumasagaatit sukateriffiginegarnerat sulisunut tamanut nap-
parsimasunik sullissinerminni namminerisaminnik akisussaaffilinnut atuuppog, Nunatsinnilu Nakorsaanerup
ilitsersuusiaani "Peqqinnissaqarfimmi nalunaarsuisarneq” oktobarip 4-ani 2005-meersumi allaaserineqarluni.
Piginnaatitaaffiup killinga pallilugu sulisariagarneq nakorsamillu piumasaqgaateqarfigineqarneq ersarissumik
nalunaarnissaat, peqgissaanermik sulialinnut immikkut pingaaruteqarpoq.

Kalaallit Nunaanni sundhedsassistentitut ilinniarsimasut

Nalunaarummi Napparsimasut Maalaarutaannut Aaliangiisartoqatigiit suliassaqarfiinut peqgginnissagarfimmi
sulisunut tunngasumi sundhedsassistentit ilaanngimmata, maalaarutit sundhedsassistentinut Kalaallit Nuna-
anni ilinniarsimasunut tunngasut, Aaliangiisartoqatigiit susassaqarfiginngilaat.

Sundhedsassistentit Kalaallit Nunaani ilinniarsimasut marluk pillugit maalaarutini 2010-imi Nunatsinni Nakor-
saaneqarfiup suliarisaani isornartorsiuissalluni tunngavissagarsimanngilaq.

Piffissaq suliamik naammassinninniarfik

Kalaallit Nunaanni napparsimasut maalaarutaannik suliagarnermi piffissaq naammassinninniarfiusartoq
2010-mi agguaqatigiissillugu gaammatinik 16,7-inik sivisussusegarpoq taamaasilluni ukiup siulianiit gaam-
matip aappaa geqqganik sivitsorluni.

Peqginnissamut sulisorisat pillugit suliat maalaarutigineqartartut

Takussutissiaq 21 (ukiuni tallimani agguaqatigiissinnegarnerat)

Ukiog Suliat nutaat *Suliat Nunats_inni_[\l:_:lk_orsaaneqarfimmiit **Suliat PKN-imi aalajangiiffigi-
aalajangiiffiginegartut neqartut
1986 — 1990 17 8 6
1991 — 1995 50 29 14
1996 — 2000 53 15 26
2001 — 2005 64 8 45
2006 81 i 53
2007 74 il 46
2008 56 A 68
2009 71 0 42
2010 56 Jrx* 65

* Nunatsinni Nakorsaaneqarfik
**  Sundhedsvaesenets Patientklagenaevn (Napparsimasut sullinnegartarneranni Maalaaruteqartarfik)
***  Pegqinnissamut assistentit pillugit maalarutigineqartut, taamaalillutillu PKN-ip oqartussaaffiata avataaniittut

Nunatsinni Nakorsaanegarfimmi maalaarutit tigusimasat
PNSM-imit suliassaatinik sanilliullugu

150

Ukiut
—e— Maalaarutit nutaat PNSM-imi —8— PNSM-imi naammassisat
Nunatsinni maalaarutit nutaat Nunatsinni maalaarutit naamassisat]

Titartagaq 19

Takussutissiag 22 Peqqginnissakkut sulisorisat pillugit misissuinermi suliarinegartut

2000 - 2010
. , * Suliat Nunatsinni Nakorsaaneqarfimmiit | ** Suliat PKN-imi aalajangiiffi-
Ukioq Suliat nutaat SN )
aalajangiiffigineqartut gineqartut
2000 7 5 1
2001 13 10 0
2002 6 9 0
2003 12 15 0
2004 4 6 0
2005 15 9 0
2006 8 12 0
2007 17 11 0
2008 17 14 2
2009 7 14 0
2010 11 4 0
* Nunatsinni Nakorsaaneqarfik.

**  Sundhedsvaesenets Patientklagensevn (Napparsimasut sullinneqartarneranni Maalaaruteqgartarfik).

